
21-11-2018 UKA 2018/152 

            

______________________ 

UKA 2018/152          1 

IIAN – Suliap normua.: 2018 - 18429  

 

 

 

Naalakkersuisut kingusinnerpaamik UPA2019-imut Kalaallit Nunaanni pisortatigoor-

tumik piitsuussutsimik killiliissummik aalajangersaanissaat pillugu Inatsisartut aalaja-

ngiiffigisassaattut siunnersuut. 

(Inuit Ataqatigiit Inatsisartuni ilaasortaatitaat, Inuit Ataqatigiit) 

 

 

Akissuteqaat 

(Isumaginninnermut Inatsisinillu Atuutsitsinermut Naalakkersuisoq) 

Aappassaaneerneqarnera 

 

 

Siunnersuutip peqqissaartumik suliarineqarsimaneranut Naalakkersuisut Ilaqutariinnermut 

Peqqissutsimullu Ataatsimiititaliaq qujaffigerusuppaat. 

 

Ataatsimiititaliap isumaqatigiissup allannguutissatut siunnersuutip saqqummiunneqartup 

akuersissutigineqarnissaa inassutigimmassuk Naalakkersuisut nuannaarutigaat. 

 

Siunnersuuteqartup piitsuussutsip qanoq annertutigineranut aaqqissuussaasumik 

ingerlaavartumillu uuttuiffigineqartarnissaanik kissaatiginninneranik Naalakkersuisut 

allannguutissatut siunnersuutaat akuersaarmat, ataatsimiititaliap erseqqissarmagu 

Naalakkersuisut nuannaarutigaat.  

 

Allannguutissatut siunnersuutip saqqummiunneqartup akuersissutigineratigut 2019-

iminngaanniit piitsuussutsip annertussusaanik uuttuutit atuutilersinneqarnissaat taamaalilluni 

pitsaasuummat ataatsimiititaliap ilanngullugu erseqqissarpaa. Taamatut isiginninneq 

Naalakkersuisut isumaqatigilluinnarpaat assullu pitsaasuutillugu ukiup tullianinngaanniit 

unammilligassat annertussusaat takuneqarsinnaanngortissagatsigit, pingaarnertullu 

piitsuussuseq  naligiinngissuserlu pillugit oqallinneq tunngavilersorsinnaalissagatsigu. 

  

Taamatut oqaaseqarlunga siunnersuut matumuuna Inatsisartuni oqaluuserisassanngortippara. 


